                                                        ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի

 2026 թվականի մարտի 17-ի թիվ 2 որոշմամբ և հրապարակվում է 
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ՆԳՆ ԷԱՃԱՊՁԲ-2026/ԱԽ-25
ՀՀ ՆԳՆ կարիքների համար անհրաժեշտ հակագազերի ձեռքբերման նպատակով կազմակերպված ՀՀ ՆԳՆ ԷԱՃԱՊՁԲ-2026/ԱԽ-25 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2026 թվականի մարտի 25-ին ստացված հարցադրումը և դրա վերաբերյալ 2026 թվականի մարտի 27-ին տրամադրված պարզաբանումը`

Հարցադրում N 1
Հարգելի՛ գործընկեր, Ուսումնասիրելով Թթվածնային մեկուսիչ հակագազի (ԹՄՀ) ձեռքբերման Տեխնիկական առաջադրանքը (ՏԱ)՝ հայտնում ենք, որ դրանում նշված որոշ պարամետրեր հակասում են տվյալ տիպի սարքավորումների համար գործող միջազգային ստանդարտներին և Մաքսային միության տեխնիկական կանոնակարգին (ТР ТС 019/2011)։ Ստորև ներկայացնում ենք մասնագիտական հիմնավորումները և հղումները համապատասխան ստանդարտներին. 1. Աշխատանքային ջերմաստիճան ՏԱ պահանջ. –40°C-ից մինչև +60°C: ԳՈՍՏ-ի հիմնավորում. Համաձայն ԳՈՍՏ Ռ 12.4.253-2011 ստանդարտի (կետ 5.1.2)՝ 4-րդ դասի ռեգեներատիվ ռեսպիրատորների համար շահագործման ջերմաստիճանային միջակայքը սահմանված է –20°C-ից մինչև +60°C: –40°C պահանջը տեխնիկապես բնորոշ չէ այս տիպի սարքերին և հանդիսանում է անհամապատասխանություն ստանդարտին: 2. Թթվածնի հաստատուն մատակարարման արագություն ՏԱ պահանջ. 1.7 ± 0.1 լ/րոպե: ԳՈՍՏ-ի հիմնավորում. Համաձայն ԳՈՍՏ Ռ 12.4.253-2011 ստանդարտի (կետ 5.11)՝ 4-րդ դասի սարքերի համար թթվածնի հաստատուն (դոզավորված) մատակարարումը պետք է լինի (1,3–1,5) լ/րոպե միջակայքում: 1.7 լ/րոպե պահանջը գերազանցում է ստանդարտով սահմանված նորման և կարող է հանգեցնել թթվածնի պաշարի անհարկի արագ սպառման: 3. Թթվածնի պաշար և բալոնի ծավալ ՏԱ պահանջ. Գազի ծավալը՝ առնվազն 500 լիտր (դմ³): ԳՈՍՏ-ի հիմնավորում. Համաձայն ստանդարտ տեխնիկական բնութագրերի՝ 2 լիտր տարողությամբ բալոնում 20 ՄՊա ճնշման դեպքում թթվածնի պաշարը կազմում է 400 լիտր, ինչը լիովին բավարար է ԳՈՍՏ Ռ 12.4.253-2011-ով նախատեսված 240 րոպե աշխատանքն ապահովելու համար: 500 լիտրի պահանջը տեխնիկապես իրականանալի չէ ստանդարտ 2 լիտրանոց բալոնների համար: 4. Ձայնային ազդանշանային համակարգ ՏԱ պահանջ. Էլեկտրոնային ձայնային մոնիթորինգի համակարգ։ ԳՈՍՏ-ի հիմնավորում. ԳՈՍՏ Ռ 12.4.253-2011 ստանդարտի (կետ 5.14) համաձայն՝ սարքը պետք է համալրված լինի ձայնային ազդանշանային սարքով: Մեխանիկական համակարգերը հանդիսանում են ստանդարտ և առավել հուսալի էքստրեմալ պայմաններում, քանի որ կախված չեն էլեկտրական սնուցումից և լիցքավորումից: 5. Կափույրների աշխատանքային միջակայք ՏԱ պահանջ. 80–400 Պա: ԳՈՍՏ-ի հիմնավորում. Համաձայն ԳՈՍՏ Ռ 12.4.253-2011 ստանդարտի (կետ 5.7 և 5.8)՝ թոքային ավտոմատի և արտաշնչման (իզբիտոչնի) կափույրի աշխատանքային միջակայքը պետք է լինի 100–300 Պա սահմաններում: Սա ապահովում է օպտիմալ շնչառական դիմադրություն և անվտանգություն օգտագործողի համար: Եզրակացություն. Հիմք ընդունելով վերոգրյալ մասնագիտական հիմնավորումները և ստանդարտների պահանջները՝ խնդրում ենք համապատասխան փոփոխություններ կատարել Տեխնիկական առաջադրանքում և թարմացնել այն, որպեսզի հնարավոր լինի ներկայացնել գործող ստանդարտներին համապատասխանող և տեխնիկապես հիմնավորված առաջարկներ:

Պարզաբանում N 1
Հարգելի մացնակից, Ձեր հարցմանն ի պատասխան՝ պարզաբանում ենք հետևյալը․ Պատվիրատուն ինքնուրույն է որոշում և համապատասխանաբար կազմում իր կարիքների համար անհրաժեշտ գնման առարկայի տեխնիկական բնութագիրը՝ պահպանելով գնումների մասին ՀՀ օրենսդրության պարտադիր և թույլատրելի պահանջները: Այսպիսով, ՀՀ ՆԳՆ ՀՀ ՆԳՆ ԷԱՃԱՊՁԲ-2026/ԱԽ-25 ծածկագրով գնման ընթացակարգի հրավերով սահմանված տեխնիկական բնութագիրը կազմված է ելնելով պատվիրատուի իրական կարիքներից՝ պահպանելով գնումների մասին ՀՀ օրենսդրության պարտադիր և թույլատրելի նորմերը: Ուստի անհրաժեշտ է առաջնորդվել հրավերով։
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀ ՆԳՆ ԷԱՃԱՊՁԲ-2026/ԱԽ-25 ծածկագրով գնահատող հանձնաժողովի քարտուղար Ա.Խաչատրյանին:

Հեռախոս՝ 010 59 67 89
Էլեկոտրանային փոստ՝ gnumner@mia.gov.am 
Պատվիրատու` ՀՀ ներքին գործերի նախարարություն
ՀՀ ՆԳՆ ԷԱՃԱՊՁԲ-2026/ԱԽ-25 ծածկագրով գնման ընթացակարգի գնահատող հանձնաժողով:

